
Ni'b ugu xob xiy

Tib giedz uyu tib dad ichop tib nay chap tib
ni'b win. Nay knu chap ndal ngid, fiana xid knu
yu tib gay nduxcho, tipta 1€' xké'wu 1éd ni'b

WII.

Ga dzekna tib dze 1é' nay uyu'nn gilxkab
igét gay knu masda. Ga 1é' unabdi'dz lo dad
chép:

—¢Be ine'la be sgunéa gay ki gis gowna
masda, lo nika tipta €' gay ki xde'du chow

me'd?
Ga lé' dad chép:

—Lu'xa, di'ltsa siobu ixegax klu gay ki gis,
dzekna loxgax kwend.

Ga lé' ni'b win nlecho chép:

—iYoo! Lé'wuga gid gowna che.




Konde uyenilyu silga xi'k uyusche nay igét
gay, iakga ni'b win uyusche. Ga dzekna 1€' nay
uké nna's gay, nana néd gay nga', lo ntodzcho
gay. Sial 1é' nay chép lo ni'b win:

—iPa! Masda gia'n gay ki snup lo nika néd

man iga' man.

Ga lé' ni'b win xla'n go'n, ga 1&' ni'b win

chép:
—Le'y ga' gay, lo ké' gayu 1édna.

Ga lé' gik nay uyab uzo'b chop niz, loxna
udzi'n xob knu ga, fiana 1ét xnusa ubig gay lo

xob, 1&' una'sla nay gay ga.




Ga dzekna 1€é' nis 1é' zobla lo gi, ga 1é' nay
uyuslo xchib gay. Konde uyelo uchib gay, 1é'
nay uyuslo chixkwa' gay, ga 1é' nay chép lo
ni'b win:

—Pa, kwtop xob ki tsu lén xig, gu'n

udzinn-na or 1€' gay uga'.
Ga 1é' ni'b win chép:
—Nen, chakna ma.

Ga lé'la uyuslo ni'b win xdo'bxta lo xob,

xne': “Lé'wuga uyét gay”.




Ga dzekna 1€' nay chépaga:
—Liger, kwtop xob xnena.

Ga 1é' ni'b win uyuslo xgu tibga xob 1én xig,
flana chut nanda xku'n uyab gik ni'b win uni't

tib kia xob xiy.

Konde xna nay no'nda dze'la zob ni'b, ga 1é'
nay chép:

—¢:Bekwa'n dzakla?
Ga lé' ni'b win chép:

—Xob uyu xiyna.




Ga nanda nay xku'n gu'nn nay. Ga l€' nay
chépu lo dad, 1é' dad ndux lo nay, chép dad:

—¢Xku'n be nwiydlago'? Nana xku'n
icha'wu. Zolila axta lad giayi tsa ni'b, ichug

minn xiy ni'b icha' xob Ki.
Ga dzekna uyab gik nay chép:
—Tsana lo tiy gan be 1€ iné.

Konde udzinn nay udux pzan nay. Ga
dzekna konde uwiy pzan nay lit bét xob nénda,
ga leé' chép lo pzan:

—XKlu me tib kwaxiy ni'b di't iuda xob.

Konde uyak snup lit 1€ 1éd xob uyenla. Ga
dzekna uyab gik pzan nay uxixkwa' tib lambr,
loxna lambr knu uni't 1én xiy ni'b, lit ga 1€ gan
uyak 1€' xob ucha'.

Konde uwiy nay lit nakdacha xob, sinda
nak né'lyela xob knu. Ga 1é' nay ubi siafia ni'b

win yu nlecho.



Konde udzinn yu 1€' gay meraga uyelo
uyey. Konde 1€' dad uyon uyak gan ucha'wu

uxi'lna dad, ga 1é' dad chép lo nay:
—XKIlu kald gowna masda.

Ga 1é' nay ugu kald. Ga nix cha dad kald
ichop ni'b win. Lé nay no'nda xna lo kald, lo
xde'd gilné chak gik xne': “Di'ltsa fiakda ncha'

xob, gonu or che'n”.
Ga lé' dad chép:

—Gi'l gi'l gow kald. ¢Bacha xki gakla?
Nonga par stib stib kwiy or bekwa'n
gu'nnbéyla lo ni'b. Kwiyga gan be wen chu'nn
ni'bu lo wincha ni'b, nika zé€xda gie'nna ni'b

wen.

